
Sco in plumin....

Sco in plumin less jeu sfundrar,
sfundrar, tedlar ed encurir.

E mintga vusch less jeu udir,

— Quei cant profund — e lu cantar.

Mo miu intern ei in misteri.

El ei in lag, ei in’ umbriva

e mo beinduras vegn in cant a riva
e fa vibrar il grond star eri.

Lu stund’ jeu, mets sco in santeri,

e sur mei ora va legria.

E mintga vusch ha sia via,

e va e varga ed ei niev misteri. Renatus

En miu intern....

En miu intern ei lava,

lava che secatscha.
Buglienta lava fuola via

e mias levzas spidan fiug. —
Beinduras er’ in lag, in cant,
el ei profunds e conta

¢ sia riva ei misteri.

In crap! ed il star eri

ei in orcan che crescha,
crescha sur mei or

ed inundescha il misteri.

Il fiug va tras I’ umbriva,

e mellis mieran sin la riva! Renatus

